ԱՄՓՈՓԱԹԵՐԹ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՊԵՏԱԿԱՆ ՔԱՐՏԵԶԱԳՐԱԳԵՈԴԵԶԻԱԿԱՆ ՖՈՆԴԻ ՍՏԵՂԾՄԱՆ, ՊԱՀՊԱՆՄԱՆ ԵՎ ՏԵՂԵԿԱՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ  ՀԱՍՏԱՏԵԼՈՒ ՄԱՍԻՆ >>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության.

առաջարկության բովանդակությունը
	Եզրակացություն
	Կատարված փոփոխությունները

	4

	Հայաստանի Հանրապետության 

կառավարության աշխատակազմ
2011-02-24
N  02/24.2/2629-11 
	1.Նախագծի հավելվածով հաստատված կարգի (այսուհետ` կարգ) 4-րդ կետը սահմանում է պետական քարտեզագրագեոդեզիական ֆոնդի ստեղծումը, պահպանումը և տեղեկատվության  տրամադրումը կատարող լիազորված մարմինը, մինչդեռ վերոգրյալ դրույթը ընդգրկված է <<Հայաստանի Հանրապետության պետական քարտեզագրագեոդեզիական ֆոնդի ստեղծումը և պահպանումը>> բաժնում: Համապատասխան դրույթը անհրաժեշտ է ընդգրկել <<Ընդհանուր դրույթներ>> բաժնում` հաշվի առնելով վերջինիս ընդհանուր բնույթը:

2.Նույն դիտողությունը վերաբերվում է կարգի 15-րդ կետին:

3.Կարգի 9-րդ կետի և Ձև N 1-ի դրույթները անհրաժեշտ է համապատասխանեցնել <<Տեղեկատվության ազատության մասին>> ՀՀ օրենքի 9-րդ հոդվածի 1-ին մասի պահանջներին` համաձայն որի տեղեկատվության գրավոր հարցման մեջ նշվում է դիմողի անունը, ազգանունը, քաղաքացիությունը, բնակության, աշխատանքի կամ ուսումնական հաստատության գտնվելու վայրը: 4.Միաժամանակ պարզ չէ դիմումի հետ միասին օգտագործվող <<գրության>> իմաստը:

5.Կարգի 10-րդ կետի համաձայն Հայաստանի Հանրապետության պետական քարտեզագրագեոդեզիական ֆոնդի նյութերից և տվյալներից կարող են օգտվել ֆիզիկական և իրավաբանական անձինք, մինչդեռ Հայաստանի Հանրապետության կառավարության   1998 թվականի մարտի 9-ի <<Հայաստանի Հանրապետության անշարժ գույքի պետական միասնական կադաստրի տեղեկատվության տրամադրման կարգը հաստատելու մասին>> N 155 որոշման 10-րդ կետի համաձայն Անշարժ գույքի կադաստրի տվյալների մասին տեղեկատվությունից կարող են օգտվել նաև Հայաստանի Հանրապետության օրենսդիր, գործադիր, դատական իշխանության, տեղական ինքնակառավարման մարմինները:

6.Կարգի 11-րդ կետից անկրաժեշտ է հանել ստորադաս իրավական ակտի վրա կատարվող հղումը:

7.Միաժամանակ տրամադրվող տեղեկատվության դիմաց պետական տուրք գանձելիս պետք է հաշվի առնվեն <<Տեղեկատվության ազատության մասին>> ՀՀ օրենքի 10-րդ հոդվածի 2-րդ մասի դրույթները, համաձայն որոնց, մասնավորապես, տեղեկության տրամադրման համար գանձում չի կատարվում մինչև 10 էջ տպագրված կամ պատճենահանված տեղեկություն տրամադրելիս և տեղեկությունն էլեկտրոնային փոստով (ինտերնետային ցանցով) տրամադրելիս` ցանկացած ծավալի դեպքում:


	1.Առաջարկությունն ընդունվել է:

2.Առաջարկությունն ընդունվել է:

3.Առաջարկությունն ընդունվել է:

4. Առաջարկությունն չի ընդունվել:

5.Առաջարկությունն ընդունվել է:

6.Առաջարկությունն ընդունվել է:

7.Առաջարկությունն  ընդունվել է:


	1.Նախագծի հավելվածի 4-րդ կետն ընդգրկվել է <<Ընդանուր դրույթներ>> բաժնում:

2. Նախագծի հավելվածի 15-րդ կետն ընդգրկվել է <<Ընդանուր դրույթներ>> բաժնում:

3. Նախագծի հավելվածի Ձև N 1-ը խմբագրվել է:
4.  <<Գրության>> իմաստը վերաբերում է պետական կառավարման մարմինների և կազմակերպությունների կողմից գրությամբ ուղարկված հարցմանը:
5.Նախագծի հավելվածի 10-րդ կետն խմբագրվել է:

6.Նախագծի հավելվածի 11-րդ /12-րդ/ կետն խմբագրվել է:

7.Կարգի նախագիծը վերախմբագրվել է:

	Հայաստանի Հանրապետության արդարադատության նախարարություն
2010-08-19
N 01/2780-10
	1.Որոշման նախագծի հավելվածով հաստատվող կարգի (այսուհետ` Կարգ) 2-րդ կետն անհրաժեշտ է հանել, նկատի ունենալով <<Իրավական ակտերի մասին>> Հայաստանի Հանրապետության օրենքի 45-րդ հոդվածի 2-րդ մասի պահանջները: 

2. Կարգի 4-րդ կետի կապակցությամբ անհրաժեշտ է նկատի ունենալ, որ Հայաստանի Հանրապետության պետական քարտեզագրագեոդեզիական ֆոնդի ստեղծումը, պահպանումը և տեղեկատվության տրամադրումը <<Գեոդեզիայի և քարտեզագրության մասին>> Հայաստանի Հանրապետության օրենքով վերապահված է  լիազորված մարմնին` Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեին, ուստի գտնում ենք, որ Կարգի դրույթները պետք է վերաբերվեն կադաստրի պետական կոմիտեին, այլ ոչ թե նրա ստորաբաժանումներին: Նույն առաջարկությունը վերաբերվում է նաև Կարգի 5-րդ և 13-րդ կետերին: Այդ առումով, Կարգն անհրաժեշտ է խմբագրել: 

3. Կարգի 6-րդ կետից պարզ չէ, թե ինչ <<սահմանված կարգի>> մասին է խոսքը գնում և, որ օրենքով կամ իրավական այլ ակտով է դա նախատեսվում: Բացի այդ, <<Տեղեկատվության ազատության մասին>> Հայաստանի Հանրապետության օրենքով հստակ սահմանվում են տեղեկատվության ազատության կարգը, պայմանները և սահմանափակման դեպքերը:

4. Կարգի 7-րդ կետում <<գեոդեզիական և քարտեզագրական գործունեություն իրականացնող բոլոր սուբյեկտները>> բառերն անհրաժեշտ է փոխարինել <<ֆիզիկական և իրավաբանական անձինք>> բառերով, նկատի ունենալով  Հայաստանի Հանրապետության քաղաքացիական օրենսգրքի պահանջները:

5. Կարգից անհրաժեշտ ե հանել 8-րդ կետը, քանի որ դա չի հանդիսանում սույն Կարգի կարգավորման առարկա:

6. Կարգի 9-րդ կետում անհրաժեշտ է հստակեցնել թույլտվության տրամադրման ընթացակարգը, մասնավորապես` ինչ փաստաթղթեր են անհրաժեշտ թույլտվություն ստանալու համար, ինչ կարգով պետք է իրականացվի թույլտվության տրամադրումը և թույլտվության տրամադրման սահմանափակումները: 

7. Կարգից անհրաժեշտ է հանել 10-րդ կետը, քանի որ <<Գեոդեզիայի և քարտեզագրության մասին>> Հայաստանի Հանրապետության օրենքի 13-րդ հոդվածով հստակ նշվում է քարտեզագրագեոդեզիական ֆոնդերի պահպանման, դրանց բազմացման, օգտագործման և տեղեկատվության տրամադրման նկատմամբ վերահսկողություն իրականացնող պետական լիազորված մարմնի և այդ մարմնի կողմից վերոնշյալ խնդիրների իրականացման մասին: Այդ առումով, անհրաժեշտ է նկատի ունենալ Հայաստանի Հանրապետության Սահմանադրության 83.5 հոդվածի 3-րդ կետի և <<Իրավական ակտերի մասին>> Հայաստանի Հանրապետության օրենքի 9-րդ հոդվածի 4-րդ մասի 3-րդ կետի պահանջները, որոնց համաձայն` իրավաբանական անձանց, ձեռնարկատիրական գործունեությամբ զբաղվող ֆիզիկական անձանց գործունեության նկատմամբ հսկողություն ու վերահսկողություն (այդ թվում` ստուգում, ուսումնասիրություն, տեսչական ստուգում) իրականացնելու դեպքերը, պայմանները և կարգը սահմանվում են բացառապես Հայաստանի Հանրապետության օրենքներով:

8. Կարգից անհրաժեշտ է հանել 11-րդ կետը, քանի որ <<Գեոդեզիայի և քարտեզագրության մասին>> Հայաստանի Հանրապետության օրենքի 11-րդ  հոդվածում նշվում է Հայաստանի Հանրապետության պետական քարտեզագրագեոդեզիական ֆոնդի մասին:

9. Կարգի 12-րդ կետի կապակցությամբ հայտնում ենք, որ տեղական ինքնակառավարման մարմիններին և իրավաբանական անձանց պատկանող նյութերն ու տվյալները հանդիսանում են իրենց սեփականությունը, ուստի պարզ չէ, թե վերոնշյալ մարմինների և անձանց սեփականություն հանդիսացող նյութերով և տվյալներով ինչպես պետք է ստեղծվի, համալրվի և թարմացվի Հայաստանի Հանրապետության պետական  քարտեզագրագեոդեզիական ֆոնդը, ինչ կարգով պետք է վերցվեն վերոնշյալ նյութերն ու տվյալները և ինչ կարգով վերցված նյութերն ու տվյալները պետք է դառնան պետության սեփականությունը: Նույնը վերաբերվում է օտարերկրյա և միջազգային կազմակերպություններին: Այդ առումով հայտնում ենք, որ վերոնշյալ նյութերի ու տվյալների սեփականատերերը կարող են անհրաժեշտ նյութերով և տվյալներով համալրել պետական  քարտեզագրա-գեոդեզիական ֆոնդը միայն իրենց համաձայնության դեպքում: 

Հայտնում ենք նաև, որ սույն կետի 1-ին ենթակետից պարզ չէ, թե որոնք են <<պետական նշանակություն ունեցող>> քարտեզագրագեոդեզիական աշխատանքները:

10. Կարգի 13-րդ կետում անհրաժեշտ է հստակեցնել, թե ինչ <<պայմանագիր>> է կնքվում: Նույն կետում <<պետական այլ կառավարման մարմինների>> բառերն անհրաժեշտ է փոխարինել <<պետական կառավարման այլ մարմինների>> բառերով, նկատի ունենալով Հայաստանի Հանրապետության Նախագահի 2002 թվականի մարտի 16-ի <<Հայաստանի Հանրապետության կառավարության կառուցվածքը սահմանելու մասին>> ՆՀ-1063 հրամանագրի պահանջները: Սույն կետից պարզ չէ նաև <<գրությունները համարվում են որպես դիմում>> բառերի իմաստը: Հաշվի առնելով վերոգրյալը, գտնում ենք, որ Կարգի 13-րդ կետը խմբագրման կարիք ունի:

 11. Կարգի 14-րդ կետը խմբագրման կարիք ունի, մասնավորապես` չի կարելի հղում կատարել ավելի ցածր իրավաբանական ուժ ունեցող իրավական ակտին, նկատի ունենալով <<Իրավական ակտերի մասին>> Հայաստանի Հանրապետության օրենքի պահանջները: Նույն կետի կապակցությամբ հայտնում ենք, որ համաձայն` <<Պետական կառավարչական հիմնարկների մասին>> Հայաստանի Հանրապետության օրենքի 5-րդ հոդվածի 2-րդ մասի <<Տեղեկատվական կենտրոնը>> իր կողմից կատարած գործառույթների ու մատուցած ծառայությունների դիմաց կարող է գանձել միայն պետական տուրք` օրենքով սահմանված չափով և կարգով: Այդ առումով, անհրաժեշտ է խմբագրել Կարգի 13-րդ, 14-րդ և 15-րդ կետերը, որոնց համաձայն` պետական քարտեզագրագեոդեզիական ֆոնդի նյութերից ու տվյալներից օգտվելը պետք է իրականացվի պայմանագրային սկզբունքներով:  

12. Կարգի 15-րդ կետում <<համապատասխան վճարման>> բառերն անհրաժեշտ է փոխարինել <<տուրքի վճարման>> բառերով, քանի որ տեղեկատվության տրամադրման համար կարող է գանձվել միայն պետական տուրք` օրենքով սահմանված չափով և կարգով:      

13. Կարգից անհրաժեշտ է հանել 19-րդ կետը, քանի որ այն չի հանդիսանում սույն Կարգի կարգավորման առարկա, մասնավորապես` պատճառված վնասի հետ կապված հարաբերությունները կարգավորվում են Հայաստանի Հանրապետության քաղաքացիական օրենսգրքով: 

14. Կարգով հաստատվող <<Ձև N1>> - ում <<հասցեն>> բառն անհրաժեշտ է փոխարինել <<բնակության վայր կամ գտնվելու վայր>> բառերով, նկատի ունենալով Հայաստանի Հանրապետության քաղաքացիական օրենսգրքի պահանջները: 
	1.Առաջարկությունն ընդունվել է:

2.Առաջարկությունն ընդունվել է:

3. Առաջարկությունն ընդունվել է: 

4. Առաջարկությունն ընդունվել է:

5. Առաջարկությունն ընդունվել է:

6. Առաջարկությունն ընդունվել է և կարգը վերախմբագրվել է:

7. Առաջարկությունն ընդունվել է:

8. Առաջարկությունն ընդունվել է:

9. Առաջարկությունն ընդունվել է: 

10. Առաջարկություն-ներն ընդունվել են: 

11. Առաջարկությունը չի ընդունվել: 

12. Առաջարկությունն ընդունվել է: 

13. Առաջարկությունն ընդունվել է:

14. Առաջարկությունն ընդունվել է:  
	1.Նախագծի հավելվածի 2-րդ կետն հանվել է և կարգը խմբագրվել է:

2. Կարգը վերախմբագրվել է:

3. Կարգը խմբագրվել է:

4. Նախագծի հավելվածի 7-րդ կետը  խմբագրվել է:

5. Նախագծի հավելվածի 8-րդ կետը  հանվել է:

6. Նախագծի հավելվածի 9-րդ կետը  խմբագրվել է:

7. Նախագծի հավելվածի 10-րդ կետը  հանվել է:

8. Նախագծի հավելվածի 11րդ կետը  հանվել է:

9. Նախագծի հավելվածի 12-րդ կետը  վերախմբագրվել է:

10. Նախագծի հավելվածի 13-րդ կետը  խմբագրվել է (9-րդ կետ):
11. Համաձայն <<Գեոդեզիայի և քարտեզագրության մասին>>  Հայաստանի Հանրապետության օրենքի 11-րդ հոդվածի 3-րդ կետի պահանջի Հայաստանի Հանրապետության պետական  քարտեզագրագեոդեզիական ֆոնդի նյութերից և տվյալներից օգտվելու համար սահմանված կարգով գանձվում է վճար (11-րդ կետ):
12. Նախագծի հավելվածը  խմբագրվել է (11-րդ կետ):
13. Նախագծի հավելվածի 19-րդ կետը  հանվել է:

14. Նախագծի հավելվածի <<Ձև N1>> - ը  խմբագրվել է:



	Հայաստանի Հանրապետության արդարադատության նախարարություն
2010-10-08

	1. Որոշման նախագծի հավելվածով հաստատվող կարգի (այսուհետ` Կարգ)  2-րդ և 5-րդ կետերն անհրաժեշտ է նախատեսել սույն Կարգի 2-րդ բաժնով, քանի որ  Հայաստանի Հանրապետության պետական քարտեզագրագեոդեզիական ֆոնդի ստեղծմանն ու պահպանմանը վերաբերվող դրույթները նախատեսված են Կարգի 2-րդ բաժնով:

 2. Կարգի 3-րդ կետից անհրաժեշտ է հանել <<միայն>> բառը, քանի որ<<Գեոդեզիայի և քարտեզագրության մասին>> Հայաստանի Հանրապետության օրենքից հստակ երևում է, որ հիշյալ լիազորությունը վերապահված է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեին:   
3. Կարգի  4-րդ կետի կապակցությամբ կրկին անգամ հայտնում ենք, որ Հայաստանի Հանրապետության պետական քարտեզագրագեոդեզիական ֆոնդի ստեղծումը, պահպանումը և տեղեկատվության տրամադրումը <<Գեոդեզիայի և քարտեզագրության մասին>> Հայաստանի Հանրապետության օրենքով վերապահված է  լիազորված մարմնին` Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեին, ուստի գտնում ենք, որ Կարգի դրույթները պետք է վերաբերվեն կադաստրի պետական կոմիտեին, այլ ոչ թե նրա ստորաբաժանումներին: Այդ առումով, Կարգի 4-րդ կետից անհրաժեշտ է  հանել <<աշխատակազմի Տեղեկատվական  կենտրոն ստորաբաժանման միջոցով>> բառերը: Գտնում ենք նաև, որ Կարգի 3-րդ և 4-րդ կետերով նախատեսված դրույթները նույն իմաստն ունեն, ուստի նշված դրույթներն անհրաժեշտ է նախատեսել մեկ կետով:
4. Կարգի 7-րդ կետն անհրաժեշտ է նախատեսել սույն Կարգի 3-րդ բաժնով, քանի որ Հայաստանի Հանրապետության պետական քարտեզագրագեոդեզիական ֆոնդի նյութերից ու տվյալներից օգտվելու և դրանց տրամադրման կարգին վերաբերվող դրույթները նախատեսված են Կարգի 3-րդ բաժնով:

5. Հայտնում ենք, որ Կարգի 12-րդ կետը լրամշակման կարիք ունի, մասնավորապես` չի կարելի հղում կատարել ավելի ցածր իրավաբանական ուժ ունեցող իրավական ակտին, նկատի ունենալով <<Իրավական ակտերի մասին>> Հայաստանի Հանրապետության օրենքի պահանջները: Նույն կետի կապակցությամբ հայտնում ենք, որ համաձայն` <<Պետական կառավարչական հիմնարկների մասին>> Հայաստանի Հանրապետության օրենքի 5-րդ հոդվածի 2-րդ մասի պետական կառավարչական հիմնարկը իր կողմից կատարած գործառույթների ու մատուցած ծառայությունների դիմաց կարող է գանձել միայն պետական տուրք` օրենքով սահմանված չափով և կարգով: 
	1. Առաջարկությունն ընդունվել է:

2. Առաջարկությունն ընդունվել է: 

3. Առաջարկությունն ընդունվել է:

4. Առաջարկությունն ընդունվել է:

5. Առաջարկությունը չի ընդունվել: 


	1. Նախագծի հավելվածը  վերախմբագրվել է:

2. Նախագծի հավելվածի 3-րդ կետը  խմբագրվել է:

3. Նախագծի հավելվածը  վերախմբագրվել է:

4. Նախագծի հավելվածը  վերախմբագրվել է:

5. Համաձայն <<Գեոդեզիայի և քարտեզագրության մասին>>  Հայաստանի Հանրապետության օրենքի 11-րդ հոդվածի 3-րդ կետի պահանջի Հայաստանի Հանրապետության պետական  քարտեզագրագեոդեզիական ֆոնդի նյութերից և տվյալներից օգտվելու համար սահմանված կարգով գանձվում է վճար (11-րդ կետ):


	Հայաստանի Հանրապետության տարածքային կառավարման նախարարություն
2010-07-13

N 01/16/4086-10
	Դիտողություններ ու առաջարկություններ և չկան
	
	

	Հայաստանի Հանրապետության պաշտպանության նախարարություն
2010-07-13

N ՊՆ /510-841
	Դիտողություններ ու առաջարկություններ և չկան
	
	

	Հայաստանի Հանրապետության ազգային անվտանգության ծառայություն
2010-07-06
N 11/439
	Դիտողություններ ու առաջարկություններ և չկան
	
	

	Հայաստանի Հանրապետության ֆինանսների նախարարություն
2010-07-06
N 1/4.4-Ե-1/4767-10
	Նախագծով հաստատվող կարգի 7-րդ կետի «գեոդեզիական և քարտեզագրական գործունեություն իրականացնող բոլոր սուբյեկտները» բառերը փոխարինել «ֆիզիկական և իրավաբանական անձինք» բառերով:
	Առաջարկությունն ընդունվել է:
	Նախագծի հավելվածի 7-րդ կետը  խմբագրվել է:



	Հայաստանի Հանրապետության Էներգետիկայի և բնական պաշարների նախարարություն
2010-07-16
N 01/24.3/2030-10
	1. ներկայացված կարգի`
1) 4-րդ, 5-րդ և 13-րդ կետերում հստակեցնել <<աշխատակազմի Տեղեկատվական կենտրոն ստորաբաժանման>> իրավական կարգավիճակը, 

2) 9-րդ կետում նշել թույլտվության ձևը, ինչպես նաև վերջինիս չտրման դեպքերը,

3) կարգի 4-րդ գլխում նշել ֆոնդային նյութեր տրամադրելու դիմումի մերժման դեպքերը:
	1.Առաջարկությունն չի ընդունվել:

2) և 3) կետերի վերաբերյալ  առաջարկությունները չեն ընդունվել: 

	1. Հաշվի է առնվել ՀՀ արդարադատության նախարարության առաջարկությունը:

2 և 3. ՀՀ կառավարության 19.09.2002թ. <<Պետական և ծառայողական գաղտնիք բովանդակող տեղագրա-գեոդեզիական նյութերից ու տվյալներից օգտվելու համար թույլտվություն ստանալու կարգը հաստատելու մասին>>  N 1581-Ն որոշմամբ սպառիչ ներկայացված է:



	Հայաստանի Հանրապետության էկոնոմիկայի նախարարություն
2010-07-27
N 07/12.22/3467-10

	1.Կարգում նախատեսել դրույթներ, որոնք հնարավորություն կստեղծեն ֆոնդի կազմում ներառել նշված նյութերի ոչ միայն թղթային և էլեկտրոնային տարբերակները, այլև կապահովեն այդ նյութերի առկայությունը ավտոմատացված տարբերակում, ինչը կարելի է օգտագործել on-line ռեժիմում:
2.Կարգում նախատեսել դրույթներ, որոնք հնարավորություն կտան նյութերի տրամադրումն իրականացնել էլեկտրոնային եղանակով (օրինակ` դիմումի, փաստաթղթերի էլեկտրոնային եղանակով ներկայացում): 
	Առաջարկություններն ընդունվել են:


	Նախագծի հավելվածի 8-րդ կետը  խմբագրվել է:



	Հայաստնի Հանրապետության ոստիկանություն

2010-07-02

N 35/1049
	Առարկություններ և առաջարկություններ չկան
	
	

	Հայաստանի Հանրապետության բնապահպանության
նախարարություն
2010-07-13

N1/01/10895-10
	Առարկություններ և առաջարկություններ չկան
	
	

	Հայաստանի Հանրապետության քաղաքաշինության 

 նախարարություն
2010-07-07
N 01/11.1/2593-10
	Առարկություններ և առաջարկություններ չկան
	
	

	Հայաստանի Հանրապետության գյուղատնտեսության
նախարարություն
2010-06-30

N ԳԱ/09.1/2157-10
	Առարկություններ և առաջարկություններ չկան
	
	

	ՀՀ արտակարգ իրավիճակների նախարարություն
2010-07-15

Ե-15/1176

	1.Առաջարկվում է նախագծի որոշմամբ հաստատվող կարգում.

ա. 4-րդ կետում <<ստորաբաժանման>> բառից հետո լրացնել <<(այսուհետ` Տեղեկատական կենտրոն)>> բառերը, 5-րդ կետում <<կադաստրի կոմիտեի  աշխատակազմի տեղեկատվական կենտրոն ստորաբաժանումում>> բառերը փոխարինել <<Տեղեկատվական կենտրոնում>> բառերով, 13-րդ կետում <<տեղեկատվական կենտրոն ստորաբաժանման>> բառերը փոխարինել <<տեղեկատվական կենտրոնի>> բառերով:

բ. 11-րդ կետի 1)-ին ենթակետում <<ծանրաչափական>> բառը փոխարինել  <<ծանրաչափագրական>> բառով, կամ դրա միջազգային կիրառելի <<գրավիմետրական>> եզրը, ինչպես նախագծում օգտագործվում է միջազգային կիրառելի <<գեոդեզիա>> եզրը:

գ. 11-րդ կետի 2)-րդ ենթակետում <<ստեղծագործությունները>> բառը փոխարինել <<աշխատությունները>> բառով, իսկ <<հիմնարար>> բառը գրել <<քարտեզագրական>> բառից հետո:

դ. 12-րդ կետի 1)-ին պարբերությունում <<հանդիսացող>> բառից հետո լրացնել <<քարտեզագրագեոդեզիական>> բառը:

2. Նախագծով հաստատվող կարգի 9-րդ կետից կետո ավելացնել նոր կետ, որով պարզեցնել, թե Հայաստանի Հանրապետության պետական քարտեզագրագեոդեզիական ֆոնդից սահմանված կարգով ձեռք բերված և վերամշակված նյութերն ում սեփականությունն են հանդիսանում:

3. Նախագծով հաստատվող կարգի 12-րդ կետից հետո ավելացնել նոր կետ հետևյալ խմբագրությամբ` <<Պետական լիազորված մարմինը ամենամյա կազմում և հրատարակում է Հայաստանի Հանրապետության պետական քարտեզագրագեոդեզիական ֆոնդի կատալոգ, ինչպես նաև Հայաստանի Հանրապետության պետական քարտեզագրագեոդեզիական ֆոնդի նյութերի ցանկը տեղադրում է իր պաշտոնական կայքում:>>
4. Կարգի IV գլխի վերաբերյալ.

ա. Աշխատակազմի կատարած գործառույթների ու մատուցած ծառայությունների դիմաց կարող է գանձվել միայն պետական տուրք, այնինչ որոշման նախագծի 13-րդ կետում Պետական կառավարչական հիմնարկի կառուցվածքային ստորաբաժանում հանդիսացող <<Տեղեկատվական կենտրոնը>> իրականացնում է ձեռնարկատիրական գործունեություն, պայմանագրի հիման վրա կատարում է քարտեզագրագեոդեզիական նյութերի ու տվյալների վաճառք:

բ. Նկատի ունենալով, որ <<Պետական քարտեզագրագեոդեզիական ֆոնդի նյութերն ու տվայլները հանդիսանում են Հայաստանի Հանրապետության սեփականությունը>>, ապա այդ նյութերի ու տվյալների հաստատվող կարգի 14-րդ կետից հետո ավելացնել նոր կետ հետևյալ խմբագրությամբ` <<Արտակարգ իրավիճակների և քաղաքացիական պաշտպանության բնագավառներում լիազորպետական մարմնին Հայաստանի Հանրապետության պետական քարտեզագրագեոդեզիական ֆոնդից տեղեկատվության տրամադրումը կատարվում  Հայաստանի Հանրապետության կառավարության 1998 թվականի մարտի 9-ի <<Հայաստանի Հանրապետության անշարժ գույքի պետական միասնական կադաստրի տեղեկատվության տրամադրման կարգը հաստատելու մասին>> թիվ 155 որոշմամբ հաստատված կարգի 5-րդ կետին համապատասխան:>>
	1.

ա. առաջարկությունը չի ընդունվել: 

բ. առաջարկությունը չի ընդունվել: 

գ. առաջարկությունը չի ընդունվել: 

դ. Առաջարկությունն ընդունվել է:

2. Առաջարկությունը չի ընդունվել: 

3. Առաջարկությունն ընդունվել: 

4.

ա. Առաջարկությունն չի ընդունվել:

բ. Առաջարկությունն չի ընդունվել: 
	1. 

ա.Նախագծի հավելվածի խմբագրվել է վերախմբագրման պատճառով:
բ. Նշված արտահայտությունները համապատասխանում են <<Գեոդեզիայի և քարտեզագրության մասին>>  Հայաստանի Հանրապետության օրենքում նշված նույն արտահայտություններին: 
գ. Նշված արտահայտությունները համապատասխանում են <<Գեոդեզիայի և քարտեզագրության մասին>>  Հայաստանի Հանրապետության օրենքում նշված նույն արտահայտություններին, միաժամանակ  կարգը վերախմբագրվել է:

դ. Նախագծի հավելվածը  խմբագրվել է:

2. Նախագծի հավելվածի վերախմբագրման պատճառով:

3.Նախագծի հավելվածը խմբագրվել է (8-րդ կետ) :

4.

ա. Կադաստրի պետական կոմիտեի  աշխատակազմի <<Տեղեկատվական կենտրոն>> ստորաբաժանումը ձեռնարկատիրական գործնեություն չի իրականացնում և կարգի 11-րդ կետի համաձայն սահմանված կարգով Հայաստանի Հանրապետության պետական քարտեզագրագեոդեզիական ֆոնդից կատարում է տեղեկատվության տրամադրում (III-րդ գլուխ):

բ. Հայաստանի Հանրապետության պետական կառավարման մամիններին ՀՀ բյուջեի միջոցների հաշվին քարտեզագրագեոդեզիական ֆոնդից տեղեկատվության տրամադրումը  կատարվում  ՀՀ կառավարության 1998 թվականի մարտի 9-ի <<Հայաստանի Հանրապետության անշարժ գույքի պետական միասնական կադաստրի տեղեկատվության տրամադրման կարգը հաստատելու մասին>> թիվ 155 որոշմամբ հաստատված կարգի 5-րդ կետին համապատասխան:

	ՀՀ տրանսպորտի և կապի նախարարություն

Ե. ԶԱԽԱՐՅԱՆ
